
BAILE, FEIRMEACHA, LINNTE, TRÁNNA, BÁID, AIBHNEACHA AGUS CANÁLACHA

DO RANGANNA A TRÍ AGUS A CEATHAIR

BÍODH SPRAOI AGAT LE hUISCE –  
ACH CAITHFIDH TÚ A BHEITH CÚRAMACH THART AIR. FOGHLAIM CONAS  

FANACHT SÁBHÁILTE NUAIR A BHÍONN TÚ IN AICE LEO SEO:

BEANNAIGH DO  

PAWS
SÁBHÁILTEACHT  

UISCE IN  
OILIÚINT UISCE   

BUNSCOILE



TÁ PAWS AR AIS! 
DIA DHAOIBH!

ULLAMH? AR AGHAIDH LINN!...

An cuimhin libh Splais an Béar  
agus River an Dobharchú? 

Nuair a bhí sibh ní b’óige, mhínigh siad 
daoibh conas fanacht sábháilte in aice le 

huisce. Bhuel, ar nós tú féin, tá siad tar éis 
dul in aois go mór ó shin, agus tá i bhfad  

níos mó ar eolas acu chomh maith!    

Insíonn PAWS 3 daoibh faoi fhanacht 
sábháilte thart ar áiteanna ar nós 

aibhneacha agus báid. Tá neart  
smaointe iontacha ann – agus tá  

neart spraoi ann freisin. 

(Bhuel, ba cheart go mbeadh spraoi againn 
le huisce, nár cheart?)



BÍ SÁBHÁILTE LE hUISCE SA BHAILE

Is chun tú féin a ghlanadh é an folctha – agus le 
spraoi a bheith agat. Ach bíonn siad sleamhain  

chomh maith agus bíonn ciumhaiseanna crua acu. 
Mar sin, le fanacht sábháilte:  

Bí cinnte go bhfuil DUINE FÁSTA i mbun cúrsaí i gcónaí.

Cinntigh go SCAOILTEAR an t-uisce ar fad AMACH  
ina dhiaidh.

AGUS ná seas suas agus ná déan pleidhcíocht. 
D’fhéadfá sleamhnú agus do chloigeann  

a bhualadh.

Cinntigh NACH féidir le DEARTHÁIREACHA  
AGUS DEIRFIÚRACHA BEAGA DREAPADH  

isteach san fholcadán.

AM FOLCADH NÍOS FEARR

IS ÁITEANNA FLIUCHA  
IAD FOLCADÁIN AGUS  
LINNTE LAPADAÍOLA.  

CUIMHNIGH ORTHU SEO…



BÍ SÁBHÁILTE LE hUISCE SA BHAILE

 Bíodh duine fásta thart I gCÓNAÍ  
– agus lean a t(h)reoracha.

NÁ coinnigh cloigeann duine  
eile faoin uisce RIAMH.

CAITH bandaí snámha munar  
snámhaí maith thú cheana féin.

LAPADAÍL  
SHAMHRAIDH LASMUIGH

AR LÁ TE SAMHRAIDH, IS MÓR AN SPRAOI IAD LINNTE  
LAPADAÍOLA. ACH LEIS AN UISCE SIN GO LÉIR, CAITHFIDH  

TÚ A BHEITH CÚRAMACH FREISIN.  MAR SIN, MÁ TÁ TÚ AGUS  
DO CHARA AG SÚGRADH:



BÍ SÁBHÁILTE LE hUISCE SA BHAILE

AN BHFUIL NEART UISCE  
TIMPEALL DO THIGH?

SEO AN RIAIL SHIMPLÍ:  
IS FÉIDIR DAINSÉAR A BHEITH  

AON ÁIT INA bhFUIL UISCE. 

Mar sin seachain  
na háiteanna seo ar fad  

muna bhfuil duine fásta leat. 

BÍONN AIBHNEACHA IN AICE LE 
ROINNT TITHE. BÍONN LOCHÁIN SA 

GHAIRDÍN I gCINN EILE. BÍONN 
BAIRILLÍ UISCE I gCINN EILE. AGUS 

BÍONN LINNTE SNÁMHA FIÚ AG  
DAOINE ÁMHARACHA EILE.



AG DÉILEÁIL LE hÉIGEANDÁIL

CAD A DHÉANANN  
TÚ MÁS UISCE IS 
CÚIS LE FADHB: 

ABAIR LE DUINE FÁSTA GAN MHOILL!

MÁS GÁ DUINE A THARRTHÁIL Ó UISCE, GLAOI  
AR NA SEIRBHÍSÍ ÉIGEANDÁLA AR 112, AGUS  
IARR GARDA CÓSTA NA hÉIREANN.

MÍNIGH GO SOILÉIR CAD ATÁ TAR ÉIS TARLÚ AGUS CÁ bhFUIL TÚ.
Bí cinnte go bhfuil seoladh cruinn do bhaile agat agus an Éirchód ionas  
gur féidir le cabhair teacht chomh tapaidh agus is féidir má tá tú ansin.

FAN AR AN nGUTHÁN AGUS DÉAN IARRACHT  
FREAGRAÍ SOILÉIRE A THABHAIRT DON OIBRITHEOIR.

NÁ DÉAN IARRACHT RIAMH DUL ISTEACH SAN  
UISCE AGUS DUINE A THARRTHÁIL TÚ FÉIN!

CUIMHNIGH: MÁ TÁ TÚ BUARTHA AGUS IS FÍOR ÉIGEANDÁIL ATÁ 
ANN, NÁ FAN AR DHUINE EILE LEIS AN nGLAOCH A DHÉANAMH! 



BÍ SÁBHÁILTE THART AR UISCE AR FHEIRMEACHA 

IS ÁITEANNA  
SUIMIÚLA IAD  
FEIRMEACHA  
AGUS BÍONN  
AN CHUMA  
ORTHU GUR 
ÁITEANNA  
SPRAOIÚLA IAD

ACH NÍ IONAID 
SÚGARTHA IAD MAR 
SIN NÁ TÉIGH AG 
TAISCÉALAÍOCHT 
GAN DUINE FÁSTA 
IN ÉINEACHT LEAT.

SEO ROINNT RUDAÍ EILE AR CHEART A SHEACHAINT  
AR AN bhFEIRM.

TRACH UISCE NA n-AINMHITHE
Is do hainmhithe amháin iad seo!  

Bí sábháilte agus fan amach uathu.

LOCHÁIN AGUS AIBHNEACHA  
Seasann SAC do ‘Seachain An Chiumhais’. Tá sé 

an-éasca sleamhnú isteach san uisce – agus is 
féidir leis a bheith rídheacair teacht amach arís. 

Fág locháin agus aibhneacha  
ag na lachain!

UMAIR UISCE 
Bíonn gá le neart uisce ar  
fheirmeacha. Mar sin má tá tú  
ar fheirm a bhfuil umar uisce ollmhór aige, 
ná bí ag súgradh in aice leis – agus ná 
déan pleidhcíocht ar chor ar bith! 

BAIRILLÍ UISCE
Uaireanta bailíonn feirmeoirí  
uisce i mbairillí móra le húsáid ar  
an bhfeirm nó le tabhairt d’ainmhithe.  
Ná himir in aice leo seo ar eagla go  
dtitfeá isteach.

AGUS CUIMHNIGH… MÁ IMÍONN LIATHRÓID NÓ BÁD AMACH AR SNÁMH, NÁ DÉAN 
IARRACHT RIAMH TEACHT AIR LE BATA. D’FHÉADFÁ TITIM ISTEACH GO hÉASCA!



BÍ SÁBHÁILTE Ó UISCE AR FHEIRMEACHA 

BÍONN AN-CHUID MEAISÍNÍ MHÓRA  
AR FHEIRMEACHA. BÍONN POILL  
AGUS DRAENACHA CEILTE ORTHU  
INA bhFÉADFADH TÚ A BHEITH 
SÁINITHE. AGUS NÍOS MEASA FÓS,  
TÁ CLAISEANNA SCIODAIR ACU…  

IS POILL MHÓRA IAD CLAISEANNA 
SCIODAIR INA gCUIREANN FEIRMEOIRÍ 
TUAR NA n-AINMHITHE FEIRME.  
AGUS IS CINNTE NACH RUD É SIN  
A dTEASTÓDH UAIT TITIM ISTEACH ANN!

CLAISEANNA SCIODAIR 



BÍ SÁBHÁILTE THART AR UISCE AR FHEIRMEACHA 

 AGUS CUIMHNIGH 
NÁ DÉAN IARRACHT RIAMH SIÚL AR LEAC OIGHIR – 

 BRISFIDH SÉ AGUS TITFIDH TÚ ISTEACH.

CUIR AN TSÁBHÁILTEACHT 
UISCE I gCUIMHNE DO 

DHAOINE FÁSTA!

MÁ TÁ TÚ AR FHEIRM, FIAFRAIGH DE DHUINE FÁSTA 
MÁ TÁ DAINSÉIR AR NÓS CLAISEANNA SCIODAIR, 
UMAIR UISCE AGUS AIBHNEACHA CLÚDAITHE ANN 
NÓ AN bhFUIL CLAÍ THART ORTHU. MUNA bhFUIL, 
SEO DEIS DUIT RUD NÓ DHÓ A MHÚINEADH DÓIBH 

FAOIN tSÁBHÁILTEACHT UISCE!



BÍ SÁBHÁILTE SAN UISCE AG AN LINN SNÁMHA

LORG AN GARDA SÁBHÁLA

Bí cinnte go bhfuil garda sábhála ann agus  
go bhfuil a fhios acu go bhfuil tú ann.

NÁ LÉIM ISTEACH LÁITHREACH. 

Fan go ndeir do thuismitheoir nó an  
garda sábhála go bhfuil sé ceart go leor.

NÁ RITH, NÁ BRÚIGH AGUS NÁ TABHAIR SONC.

Tá linnte snámha sleamhain agus  
d’fhéadfá duine a bhrú isteach  

san uisce de thimpiste.

DÉAN MAR A DEIR NA GARDAÍ SÁBHÁLA. 

Ba mhaith leo tú a choimeád sábháilte. 
Cabhraigh leo a jab a dhéanamh trí na 

treoracha a leanúint. 

FAN AMACH ÓN gCEANTAR DOMHAIN.

Bí cinnte gur féidir leat do chosa a  
chur ar bhun na linne faid is a bhfuil  

do chloigeann os cionn an uisce.

NÁ DÉAN AN IOMAD TORANN.

Má tá tú róghlórach, ní chloisfidh na  
gardaí sábhála duine atá ag lorg cabhrach. 

NÁ LÉIM AR AON DUINE SA LINN.  

Má ghortaíonn tú iad nó má chuireann tú  
faitíos orthu, d’fhéadfaidís smacht a chailliúint. 

Go háirithe munar snámhaithe láidre iad..

NÁ BRÚIGH CLOIGEANN DUINE EILE FAOIN  
UISCE RIAMH.

B’fhéidir go gceapann tú gur spraoi é  
– ach tá sé an-dainséarach. 

AR FHOGHLAIM  
TÚ CONAS  
SNÁMH FÓS? 

TÁ SÉ RÍTHÁBHACHTACH 
– MAR SIN MUNAR 
SNÁMHAÍ MAITH THÚ, 
IARR CEACHTANNA. 
ANSIN BEIDH TÚ IN  
ANN SPRAOI NÍOS  
MÓ FIÚ A BHEITH  
AGAT AG AN LINN. 

ACH PÉ UAIR A  
BHÍONN TÚ AG AN  
LINN, CUIMHNIGH AR  
NA RIALACHA MÓRA:



BÍ SÁBHÁILTE SAN UISCE AG AN TRÁ

SEO NA RUDAÍ AR CHEART DO DHUINE CUIMHNEAMH ORTHU I gCÓNAÍ COIS TRÁ: 
LORG NA BRATACHA DEARGA AGUS BUÍ.  

Taispeánann siad cá bhfuil sé sábháilte dul  
ag snámh – ach bí cinnte gur féidir leat an 

 garda sábhála a fheiceáil freisin.

NÁ TÉIGH IN AICE LEIS AN bhFARRAIGE  
GAN DUINE FÁSTA IN ÉINEACHT LEAT. 

MURAR SNÁMHAÍ MAITH THÚ, CAITH BANDAÍ SNÁMHA.

NÁ TÉIGH ISTEACH I D’AONAR.

NÁ TÉIGH ISTEACH IN UISCE NÍOS AIRDE NÁ DO CHOIM.

AN bhFUIL AON CHOMHARTHAÍ RABHAIDH ANN?  
DÉAN MAR A DEIR SIAD.

NÁ TÉIGH AG SNÁMH MÁ TÁ TÚ TE NÓ TUIRSEACH. 

NÁ SNÁMH I nDIAIDH AON RUDA ATÁ AR SNÁMH LEIS FÉIN.

NÁ FAN RÓFHADA SAN UISCE.

FAN GAR DON TRÁ.

DÉAN AN RUD A DEIR AN GARDA SÁBHÁLA LEAT I gCÓNAÍ.

NÁ TABHAIR TOCHT AEIR ISTEACH SAN UISCE GO BRÁCH.

NÁ DÉAN PLEIDHCÍOCHT AGUS NÁ BÍ AG MAISTÍNEACHT – 
AGUS NÁ BEIR AR DHUINE FAOIN UISCE RIAMH..

 MÁ TÁ FAITÍOS ORT, BÉIC AGUS CAITH NA GÉAGA THART!

IS BREÁ LE 
GACH DUINE 
AN TRÁ... 

GO hÁIRITHE NUAIR A 
THITEANN DO DHAID 
INA CHODLADH AGUS 
IS FÉIDIR LEAT É A 
CHLÚDACH LE GAINEAMH! 

ACH MÁ THÉANN TÚ I 
nGIORRACHT DON UISCE, 
TÁ STUIF TÁBHACHTACH 
ANN BA CHEART A BHEITH  
AR EOLAS AGAT:

AN STUIF SÁBHÁILTE TÁBHACHTACH: 



BÍ SÁBHÁILTE SAN UISCE AG AN TRÁAN BHRÍ ATÁ LEIS NA 
BRATACHA TRÁ AR FAD?

BRAT DEARG 
COSC AR SHNÁMH  

NÍ BHÍONN SÉ RIAMH SÁBHÁILTE  
SNÁMH ANSEO AG AM AR BITH.

BRATACHA DEARGA  
AGUS BUÍ  

IS FÉIDIR SNÁMH
SAN UISCE IDIR NA BRATACHA SEO.

BRATACHA DUBHA  
AGUS BÁNA 

COSC AR SHNÁMH!
IS DO THONNMHARCAIGH AGUS CLÁRSHEOLTÓIRÍ  

AMHÁIN AN t-UISCE IDIR NA BRATACHA SEO.

GAN BHRATACH 
NÁ DÉAN SNÁMH

NÍL AON GHARDA SÁBHÁLA AR DUALGAS  
AGUS NÍL AN t-UISCE SÁBHÁILTE.



BÍ SÁBHÁILTE SAN UISCE AG AN TRÁCAD BA CHEART A 
DHÉANAMH MÁ BHÍONN 
FAITÍOS ORT SAN UISCE?
MÁ BHÍONN TÚ I dTRIOBLÓID SAN FHARRAIGE NÓ 
IN AON UISCE DOMHAIN, LUIGH AR DO DHROIM 
AR SNÁMH. AGUS ANSIN CAITH NA GÉAGA THART 
AGUS BÉIC, MÁS FÉIDIR LEAT.

…AGUS COINNIGH SÚIL AMACH DO DHAOINE SAN UISCE
Más tú an chéad duine a fheiceann duine atá i dtrioblóid, NÁ TÉIGH ISTEACH SAN UISCE TÚ FÉIN 
RIAMH LE TARRTHÁIL A DHÉANAMH AIR/UIRTHI!

INA IONAD SIN:

Abair le garda sábhála nó duine fásta éigin faoi nó béic le cabhair a lorg – GAN MHOILL!

Cuir glaoch ar na seirbhísí slándála ar 112.

Má tá Baoi Tarrthála gar duit – agus tá an duine gar go leor – caith chuige/chuici é.

Muna bhfuil, caith rud ar bith a shnámhann (ar nós liathróide nó soithigh phlaistigh) nó rópa. 

SEACHAIN ‘SRUTH CUILITHEÁLA’

Is féidir le roinnt tonnta farraige a bheith an-láidir. Mar sin, fiú má 

bhíonn cuma shuaimhneach ar an bhfarraige, bí cúramach. Agus 

má bhraitheann tú an fharraige dod’ tharraingt amach agus go 

bhfuil tú buartha, béic le cabhair a lorg.  

ACH CUIMHNIGH:  
NÁ TÉIGH  

ISTEACH SAN  
UISCE TÚ FÉIN!



CAITH  
SEAICÉAD  
TARRTHÁLA!

BÍ SÁBHÁILTE SAN UISCE AR BHÁID

MÁ BHÍONN TÚ RIAMH AR 
BHÁD, CAITH SEAICÉAD 
TARRTHÁLA I gCÓNAÍ! 
MUNAR TUGADH CEANN 
DUINE, IARR É.

SONRAÍ TÁBHACHTACHA FAOI SHEAICÉID TARRTHÁLACAITHFIDH DO THOMHAS A BHEITH GO BEACHT IONTU. MAR SIN IARR AR DHUINE FÁSTA NA STRAPAÍ GO LÉIR A SHOCRÚ – AGUS MÁ MHEASANN TÚ NACH bhFUIL SIAD CEART, ABAIR É! TÁ FEADÓG AR DO SHEAICÉAD TARRTHÁLA  CHOMH MAITH. SÉID SEO LE GO mBEIDH A  FHIOS AG NA TARRTHÁLAITHE CÁ bhFUIL TÚ.

MÁ TÁ SCORÁN DEARG AR DO SHEAICÉAD TARRTHÁLA, TARRAING AIR NUAIR A BHÍONN  TÚ SAN UISCE. LÍONFAIDH SIAD LE hAEIR  AR NÓS BALÚIN!
NUAIR A LÍONANN AN SEAICÉAD TARRTHÁLA,  NÁ DÉAN SNÁMH. FAN LE GO nDÉANFAR  TARRTHÁIL ORT. MÁ DHÉANANN TÚ SNÁMH, ÉIREOIDH TÚ TUIRSEACH AGUS FUAR.

CAD BA CHEART A  
DHÉANAMH AR BHÁD
CUIMHNIGH I gCÓNAÍ AR SAC – SEACHAIN AN CHIUMHAIS!

BÍODH DUINE FÁSTA LEAT MÁ TÁ TÚ AG DUL ISTEACH I mBÁD.

LEAN NA TREORACHA GO LÉIR A CHLOISEANN TÚ.

NÁ BÍ AG PLEIDHCÍOCHT – B’FHÉIDIR GO LEAGFÁ DUINE EILE ISTEACH.

DÉAN FUAIMEANNA FOGHLAITHE MARA Ó AM GO hAM. (BÍONN ‘ARRRRRR!’ I gCÓNAÍ GO MAITH!) 

FIAFRAIGH DEN CHAPTAEN CÉN FÁTH NACH bhFUIL PEARÓID AR A GHUALAINN. 



BÍ SÁBHÁILTE SAN UISCE AR AIBHNEACHA AGUS CANÁLACHAIS ÁITEANNA UISCIÚLA  
IAD AIBHNEACHA, CANÁLACHA, 
LOCHANNA, TAISCUMAIR AGUS  
FIÚ CAIRÉIL – AGUS DÁ BHRÍ SIN  
IS ÁITEANNA DAINSÉARACHA IAD. 

BÍONN BRUACHANNA AIBHNEACHA AGUS SRUTHÁIN 
SLEAMHAIN. IS FÉIDIR LEO FREISIN BRISEADH AGUS  
TITIM ISTEACH SAN UISCE. MAR SIN, CUIMHNIGH AR  

SAC – SEACHAIN AN CHIUMHAIS!!

B’FHÉIDIR GO bhFÉACHFADH UISCE ÉADOMHAIN. ACH 
UAIREANTA BÍONN CEANTAIR DOIMHNE FAOI CHEILT. 

 IS FÉIDIR LE GIOLCAIGH AGUS FIAILÍ  
UISCE DOMHAIN A CHEILT. 

NÁ SIÚL AGUS NÁ DÉAN SNÁMH IN AIBHNEACHA –  
IS FÉIDIR LEO A BHEITH AN-LÁIDIR AGUS TÚ A  

SCIOBADH CHUN SIÚIL.

IS FÉIDIR LE CANÁLACHA AGUS AIBHNEACHA AN-CHUID 
BRUSCAIR DHAINSÉARAIGH A BHEITH FAOI CHEILT IONTU. 

D’FHÉADFÁ DUL I bhFOSTÚ I SEANROTHAIR  
AGUS DRAMHAÍL EILE.

IS FÉIDIR LE hUISCE NACH mBOGANN A BHEITH LÁN  
DE SHALACHAR AGUS FRÍDÍNÍ. NÁ DÉAN DEARMAD  

GO dTÉANN FRANCAIGH AG AN LEITHREAS IN  
AIBHNEACHA AGUS CANÁLACHA!

CUIMHNIGH



CAD IS BRÍ LEIS NA 
COMHARTHAÍ AR FAD?

INSÍONN COMHARTHAÍ 
SÁBHÁILTE DUIT CONAS 
TÚ FÉIN A CHOIMEÁD 
SÁBHÁILTE. SEO IS BRÍ LEO: 

TUGANN COMHARTHAÍ MUILEATACHA  
BUÍ FOLÁIREAMH DUIT FAOI DHAINSÉAR. 

CIALLAÍONN SEO, MAR SHAMPLA: NÁ DÉAN TUMADH.

COMHARTHAÍ CIORCLACHA LE FÁINNE 
DEARG A DEIR LEAT GAN RUD ÉIGIN A 

DHÉANAMH. MAR SHAMPLA, CIALLAÍONN 
SÉ SEO: COSC AR SNÁMH.

CÉ MHÉAD IS CUIMHIN LEAT? TAISPEÁNFAIDH DO MHÚINTEOIR NEART 
FÓGRAÍ SÁBHÁILTEACHTA UISCE DUIT – FÉACH CÉ MHÉAD ACU IS CUIMHIN LEAT. 

TUGANN COMHARTHAÍ BÁNA LE LITREACHA DUBHA  
EOLAS TÁBHACHTACH DUIT: 

TUGANN COMHARTHAÍ GLASA  
EOLAS SÁBHÁILTEACHTA DUIT:  

MAR SHAMPLA, CIALLAÍONN SÉ SEO: 
TÁ GUTHÁN ÉIGEANDÁLA ANSEO.

DEIR COMHARTHAÍ CIORCLACHA GORMA LEAT 
RUD ÉIGIN A DHÉANAMH: MAR SHAMPLA, 
CIALLAÍONN SÉ SEO: CAITHFEAR BAOI 

TARRTHÁLA A CHAITHEAMH.

CAD IS BRÍ LEIS NA COMHARTHAÍ AR FAD?


